
Orientering 
 
Etter flaumen 18. – 19. desember 2003, vart det oppdaga at grøfta var fylt igjen i ei lengd på 50 ved 
Skårura ( Rv 652, hp 2, km 3,8 ). Det viste seg at heile skjeringsskråninga hadde glidd ned og stoppa mot 
indre grøfteskråning. På toppen av skjeringa er det sprekker i terrenget som markerer bakkanten av 
utglidinga. Skråninga har glidd ned som eit flak med 50 m lengd langs vegen og opp til 35 m breidd  
( skråmål ). Vurdert ut frå djupna på sprekkene i bakkant og gropene på sida er  tjukna på flaket 
sannsynlegvis rundt 1,5 m. ( Vedlegg 1. ) 
 
Registreringar 
 
Frå bakkanten av utglidinga og vidare oppover er det ur med skråning ca. 30° ( 1:1,73 ). I skjerings-
skråninga er urmassane stort sett fjerna. Hellinga på skjeringsskråninga er målt til ca. 32° ( 1:1,6 ). Det 
stemmer med kart for området i målestokk 1:1000. ( Vedlegg 2. ) 
 
Det er vanskeleg å komme til for å grunnbore i skråninga. Det er teke prøver med spade i utvaska grop i 
austkanten av utglidinga ( mot Syvde ) og tilsvarande i ei renne på vestre tredjedel ( Vedlegg 1 ). Sidene 
og botnen i gropene er fast lagra masse med nokså skarpkanta stein. Prøva frå austsida viser velgradert 
T2-masse med stein opp til ca. 50 mm. Prøva frå renna i vest har stein i same storleik, men siktekurva har 
kraftig sandpukkel. Massen har nesten ikkje grov sand og fin grus. Humusinnhaldet i prøvene er 1,6 og 
0,7 %. Dette er så høgt at det gir vesentleg redusert permeabilitet i massen.   
 
Mest sannsynlege forklaringa på utglidinga er uvanleg høg grunnvasstand i massar med dårleg 
permeabilitet.  
 
Tiltak 
 
Det blir tilrådd å byggje tørrmur av grov stein. Utgraving og muring må skje i korte etappar ( 5 – 10 m ). 
Muren bør vere ca. 3 m høg, slik at ein får eit flatt parti bak øvste steinrada. Tjukna på muren bør vere om 
lag 1 m eller meir. Dersom det er vanskeleg å få tak i så stor stein, kan muren byggjast dobbel på nedre 
halvpart. Muren blir bygd på ei pute av 0,5 m grovpukk. I bakkant av denne legg ein drensrør. ( Vedlegg 
3. ) Dersom det er finkornig masse i undergrunnen, må ein bruke fiberduk ( gml. kl. 4 ) under pukken. 



 
 
VEDLEGG 
1 Kart  
2 Profil 
3 Prinsipskisse for tørrmur 
4.1-4.2 Siktekurver 

